
 

 VAZHDON 

Nxënës nga të gjitha anët e 
Maqedonisë flasin onlajn duke 
përdorur laborator për kompjuterë dhe 
qasje në internet. USAID-i ndihmoi 
Maqedoninë që të bëhet vendi i parë 
pa tel në botë i madhësisë së saj. 

 

MAQEDONIA SHKURTIMISHT 

Data e pavarësisë: 
 8 Shtator, 1991 
Kryeqyteti: Shkupi 
Popullsia: 2 milionë 
Të ardhura vjetore për kokë të 
një banori: $3,042 
(2006 vlr. www.state.gov) 
 
Për më tepër informata, shiko  
http://macedonia.usaid.gov���� 

PASQYRË 

Republika e Maqedonisë është partner i rëndësishëm strategjik i Shteteve të 
Bashkuara të Amerikës. Përparimi i saj i qëndrueshëm dhe stabiliteti relativ 
politik e kanë bërë Maqedoninë të jetë zëri i matur në rajonin e Ballkanit. Mbi 
një dekadë, USAID-i ka punuar krah për krahu me Qeverinë, sektorin privat 
dhe institucionet arsimore për të ndihmuar kalimin e saj kah një demokraci të 
qëndrueshme dhe të suksesshme. Populli amerikan, përmes USAID-it, kanë 
investuar afro 500 milion dollarë amerikan në programe të cilat kanë 
zvogëluar korrupsionin, kanë krijuar vende të reja të punës dhe kanë 
përmirësuar cilësinë e arsimit.  

Në dhjetor të vitit 2005 këshilli i Bashkimit Evropian 
i dha Maqedonisë statusin kandidat për 
anëtarësimin në Bashkimin Evropian (BE) por nuk 
caktoi datën për nisjen e negociatave. Mbetet 
mjaftë për tu bërë, jo vetëm në përgatitjen e 
Maqedonisë për anëtarësim në BE por të sigurohet 
që të ketë kapacitet për të përballuar me presionin 
konkurrues dhe forcat tregtuese brenda BE-së. 
USAID-i mbështet hyrjen e Maqedonisë në BE dhe 
NATO duke zbatuar programe të cilat fokusohen në 
rritjen ekonomike, qeverisje të mirë dhe arsim.  

PROGRAMET 

 
PËRSHPEJTIMI I RRITJES EKONOMIKE  
 
Që nga pavarësia në vitin 1991, ekonomia e Maqedonisë ka lëvizur në 
mënyrë të qëndrueshme përpara, por mbesin ende sfida serioze. 
Korrupsioni, vonimi i investimeve dhe fuqi punuese me aftësi të vogla kanë 
vonuar rritjen ekonomike. Papunësia zyrtare mbetet e lartë 36% në vitin 
2006, përderisa të ardhurat vjetore për banor janë të ulëta me 3,4%. Për tu 
drejtuar këtyre sfidave, USAID punon në nivelin makroekonomik për të 
përmirësuar mjedisin afarist dhe stimuluar investimet e jashtme përderisa në 
të njëjtën kohë ndihmon sektorët e veçantë industrial që të bëhen më 
produktiv dhe konkurrues në tregjet globale.  
 
Mes arritjeve kyçe të USAID-it në sferën e rritjes ekonomike ishte ndihma që 
Maqedonia ti bashkëngjitet Organizatës Tregtare Botërore në vitin 2003 dhe 
të themelojë një proces të thjeshtuar për import dhe eksport. Ligjet e reja për 
Furnizim publik, kompanitë financiare, Unionet kreditore dhe Fondet për 
investime, si dhe futja e standardeve të qeverisjes korporatave, e kanë bërë 
Maqedoninë më atraktive për investuesit. Për të ndihmuar qasjen tek 
financat, USAID-i para pak kohe ka themeluar Njësi për garantimin e 
huamarrjes të autoritetit për zhvillim kreditor me vlerë prej 9 milion dollarëve, 
i cili jo vetëm që do të mobilizojë kapitalin privat për biznese por por 
gjithashtu do të shtyjë bankat që të shikojnë më larg klientëve të tanishëm 
dhe të krijojnë partneritete të shumta publiko-private.  
 
  



 

  

INFORMATAT PËR KONTAKT 

Patrisha Rejder  
Drejtore e Misionit 
Tel 011-389-2-308-0446 
  
Adresa në vend: 
USAID/Maqedoni 
Jurij Gagarin 15/III 
1000 Shkup 
Republika e Maqedonisë 
 
Informata për kontakt në SHBA: 
Robert A. Sorenson 
Nëpunës i Deskut maqedonas 
Tel: (202) 712-4632 
 
 http://macedonia.usaid.gov 

NDIHMA E USAID-IT PËR MAQEDONI 

Cumulative Assistance by Year 

 
Democracy & Governance: $6,746,000 

Economic Growth: $8,796,000 
Education: $3,950,000 

FY 2008 Budget Break-down by Sector 

PËRKRAHJE PËR QEVERISJE TË MIRË 
 
Një anketë për mendimin publik e vitit 2007 thotë se korrupsioni i Qeverisë 
është një nga dhjetë brengat më të mëdha të qytetarëve të Maqedonisë. Me 
qëllim të promovimit të qeverisjes më të mirë, USAID fokusohet në 
zmadhimin e pjesëmarrjes së qytetarëve në gjithë nivelet e vendimmarrjes 
së qeverisë duke ju ndihmuar OJQ-ve të bëhen më efikase në përfaqësimin 
e interesave të qytetarëve. USAID punon me Parlamentin për ta mbështetur 
zhvillimin e tij si degë e pavarur e qeverisë dhe me partitë politike për të 
siguruar dialog kuptimplotë me elektoratin e tyre. USAID-i përforcon 
sundimin e së drejtës duke rritur efikasitetin e gjyqit dhe duke harmonizuar 
ligjet e Maqedonisë me standardet evropiane. Përmes decentralizimit, 
USAID po i bën qeveritë vendore më efikase duke instaluar dhe duke i 
trajnuar ata me sistemet moderne të menaxhimit.  
 
USAID-i ka luajtur rol kyç në demokratizimin e Maqedonisë duke u ndihmuar 
që të miratojnë kornizën ligjore për decentralizim, duke mbështetur zgjedhje 
të qeta dhe të drejta parlamentare dhe ndihmën për një regjistrim nacional të 
përgjithshëm, të saktë dhe gjerësisht të pranuar. Agjencia ishte ndihmuese 
në zhvillimin dhe zbatimin e Strategjisë nacionale kundër korrupsionit të 
Qeverisë dhe ndihmës së Maqedonisë për të përmirësuar rezultatet në 
përmasa ndërkombëtare të korrupsionit. Duke përforcuar kapacitetin 
institucional lokal, USAID ka punuar me ministritë kyçe të Maqedonisë për të 
përmirësuar efikasitetin e tyre dhe për ti pajisur ato me mjete dhe aftësitë e 
nevojitura për të vazhduar reformat demokratike.  
 
TË SIGURUARIT E ARSIMIT CILËSOR PËR TË GJITHË QYTETARËT 
 
Gjatë përgatitjes së Maqedonisë për pranim në BE, ajo duhet të vazhdojë 
me përmirësimin e sistemit të saj arsimor, të rrisë qasjen për arsim të 
pakicave dhe personave me pengesa, dhe të sigurohet se programi mësimor 
është relevant me kërkesat e shekullit 21. që nga viti 2002, USAID ka 
zbatuar programe të cilat kanë adresuar të gjitha nivelet e sistemit arsimor – 
fillor, të mesëm dhe të lartë. Programet e saj promovojnë përdorimin e 
teknologjisë së kompjuterit, metodologji moderne të mësimdhënies dhe 
softuer interaktiv në klasë. USAID përgatit nxënësit për fuqi pune duke 
themeluar biznese të bazuara në shkolla të cilat ju sigurojnë nxënësve 
përvoja praktike në sipërmarrësi dhe udhëheqësi. Bursat, mentorimi dhe 
trajnimi, të ofruara përmes USAID-it kanë ndihmuar nxënësit romë për të 
arritur një të ardhme më të ndritshme përmes qasjes tek arsimi më cilësor 
nga parashkollor deri në universitet. 
 
USAID ndihmoi Maqedoninë që të bëhet ”pa tel” kur siguroi qasje në internet 
në të gjithë vendin dhe e bëri Maqedoninë vendin e parë pa tel në botë, të 
madhësisë së saj. Kjo ndihmoi që të ulen çmimet e internetit për 75% dhe 
inkurajoi konkurrencë të thellë në këtë sektor. USAID pajisi të gjitha shkollat 
e përgjithshme fillore në Maqedoni me laboratorë kompjuterik dhe zhvilloi 
Plan nacional për mirëmbajtje dhe qëndrueshmëri të teknologjisë informative 
dhe komunikative për Ministrinë e Arsimit dhe shkencës. Programet e 
USAID-it hapen qendra për karrierë për 20.000 nxënës nga mbarë vendi dhe 
ndihmuan në themelimin e 44 bizneseve të vërteta në shkollat profesionale. 
USAID gjithashtu shërbeu për si donatori më i madh në themelimin e 
Universitetit të Evropës Juglindore në Tetovë, një model i suksesshëm i 
universitetit shumë etnik dhe shumë gjuhësor në Ballkan.   


